
საქართველოს საარჩევნო ადმინისტრაცია
საქართველოს ცენტრალური საარჩევნო კომისია
დადგენილება №---/2020


სტაციონარულ სამკურნალო დაწესებულებებში მოთავსებული,  ახალი კორონავირუსით (SARS-CoV-2) გამოწვეული ინფექციით (COVID-19)  ინფიცირებული და საკარანტინო სივრცეებში  მყოფი ამომრჩევლების  2020 წლის 31 ოქტომბრის არჩევნებში  მონაწილეობის უზრუნველყოფისა და მათი საყოველთაო საარჩევნო უფლების რეალიზების მიზნით,   კენჭისყრის ჩატარების მიზანშეწონილობის, საარჩევნო უბნების შექმნის, სანიტარულ-ჰიგიენური მოთხოვნების განსაზღვრის,  ზოგიერთი საარჩევნო ღონისძიებისა და ვადის დადგენის შესახებ


ქ. თბილისი	2020 წლის -- სექტემბერი
		
		საქართველოს ორგანული კანონის „საქართველოს საარჩევნო კოდექსი“  მე-14 მუხლის პირველი პუნქტის „გ“ ქვეპუნქტის,  30-ე მუხლის მე-2 პუნქტის, 77-ე მუხლის მე-5 პუნქტის, 199-ე მუხლის პირველი-მე-5 პუნქტებისა და საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს 2020 წლის „     „ოქტომბრის N--- წერილის  საფუძველზე, საქართველოს ცენტრალური საარჩევნო კომისია ადგენს:
		მუხლი 1. სტაციონარულ სამკურნალო დაწესებულებებში მოთავსებული,  ახალი კორონავირუსით (SARS-CoV-2) გამოწვეული ინფექციით (COVID-19)  ინფიცირებული და საკარანტინო სივრცეებში  მყოფი ამომრჩევლების  2020 წლის 31 ოქტომბრის არჩევნებში  მონაწილეობის უზრუნველყოფისა და მათი საყოველთაო საარჩევნო უფლების რეალიზების მიზნით:
ა) მიზანშეწონილად ჩაითვალოს  ჩატარდეს 2020 წლის 31 ოქტომბრის პარლამენტის მორიგი/უმაღლესი საბჭოს მორიგი/საკრებულოს შუალედური/მერების რიგგარეშე არჩევნები:
ა.ა.) ახალი კორონავირუსით (SARS-CoV-2) გამოწვეული ინფექციით (COVID-19)  ინფიცირების გამო სტაციონარულ სამკურნალო დაწესებულებებში მოთავსებული ამომრჩევლების განთავსების ადგილებში;
ა.ბ.) ახალი კორონავირუსით (SARS-CoV-2) გამოწვეული ინფექციით (COVID-19)  ინფიცირების გამო სახელმწიფოს მიერ გამოყოფილ საკარანტინო სივრცეებში მოთავსებული ამომრჩევლების განთავსების ადგილებში:
ა.გ.) ახალი კორონავირუსით (SARS-CoV-2) გამოწვეული ინფექციით (COVID-19)  პრევენციის მიზნით სახელმწიფოს მიერ გამოყოფილ საკარანტინე სივრცეებში მყოფი ამომრჩევლების განთავსების ადგილებში.
ბ) ამ მუხლის „ა“ პუნქტით გათვალისწინებულ ამომრჩეველთა განთავსების თითოეულ ადგილში ცესკო განკარგულებით ქმნის არანაკლებ ერთ საარჩევნო უბანს.
დ) ამ მუხლის „ა“ პუნქტით გათვალისწინებულ ადგილებში (საარჩევნო უბნებში)  კენჭისყრა გაიმართოს 2020 წლის 30 ოქტომბერს, კენჭისყრის დღის 08:00 საათიდან 20:00 საათამდე. სპეცჯგუფი უფლებამოსილია კენჭისყრა დამთავრებულად გამოაცხადოს 20:00 საათამდე ნებისმიერ დროს, თუ კენჭისყრაში მონაწილეობა მიიღო ამომრჩეველთა სპეციალურ სიაში შეყვანილმა ყველა ამომრჩეველმა.
		მუხლი 2. საქართველოს საარჩევნო ადმინისტრაციის მოხელეთა  ჯანმრთელობის დაცვისა და ახალი კორონავირუსით (SARS-CoV-2) გამოწვეული ინფექციით (COVID-19)  პრევენციის მიზნით, მიზანშეწონილად ჩაითვალოს, რომ 2020 წლის 31 ოქტომბრის არჩევნებში არ მონაწილეობენ:
ა) ამომრჩევლები, რომლებიც კენჭისყრის დღეს „იზოლაციისა და კარანტინის წესების დამტკიცების შესახებ“ საქართველოს მთავრობის 2020 წლის 23 მაისის №322 დადგენილების შესაბამისად, მოთავსებული იქნებიან თვითიზოლაციაში;
ბ) ამომრჩევლები, რომლებიც საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის მინისტრის „ახალი კორონავირუსით (SARS-CoV-2) გამოწვეული ინფექციის (COVID-19) მსუბუქი შემთხვევების მართვა ბინაზე“-კლინიკური მდგომარეობის მართვის სახელმწიფი სტანდარტის(პროტოკოლის“-კლინიკური მართვის სახელმწიფო სტანდარტის (პროტოკოლის) დამტკიცების თაობაზე“  2020 წლის 23 ივნისის №01-286/ო ბრძანების შესაბამისად, იმყოფებიან იზოლაციაში და მკურნალობას გადიან ბინაზე.
		მუხლი 3. საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტრო, საქართველოს შინაგან საქმეთა სამინისტრო,  სსიპ საქართველოს ტურიზმის ეროვნული ადმინისტრაცია,  სსიპ – შემოსავლების სამსახური, სსიპ – ლ. საყვარელიძის სახელობის დაავადებათა კონტროლისა და საზოგადოებრივი ჯანმრთელობის ეროვნული ცენტრი, სსიპ დაცვის პოლიციის დეპარტამენტი, სსიპ – საგანგებო სიტუაციების კოორდინაციისა და გადაუდებელი დახმარების ცენტრი ვალდებული არიან, თავიანთი კომპეტენციის შესაბამისად, არაუგვიანეს ?? ოქტომბრისა ცესკოს გადასცენ იმ პირთა სია, რომლებიც კენჭისყრის დღისათვის:
ა) ახალი კორონავირუსით (SARS-CoV-2) გამოწვეული ინფექციით (COVID-19) ინფიცირების გამო სტაციონარულ სამედიცინო დაწესებულებებში  იქნებიან განთავსებული;
ბ) ახალი კორონავირუსით (SARS-CoV-2) გამოწვეული ინფექციის (COVID-19)  ინფიცირების გამო სახელმწიფოს მიერ გამოყოფილ საკარანტინე სივრცეებში იქნებიან განთავსებული;
გ) ახალი კორონავირუსით (SARS-CoV-2) გამოწვეული ინფექციის (COVID-19) პრევენციის მიზნით სახელმწიფოს მიერ გამოყოფილ საკარანტინე სივრცეებში იქნებიან განთავსებული;
დ) „იზოლაციისა და კარანტინის წესების დამტკიცების შესახებ“ საქართველოს მთავრობის 2020 წლის 23 მაისის №322 დადგენილების შესაბამისად, მოთავსებული იქნებიან თვითიზოლაციაში;
ე) საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის მინისტრის „ახალი კორონავირუსით (SARS-CoV-2) გამოწვეული ინფექციის (COVID-19) მსუბუქი შემთხვევების მართვა ბინაზე“-კლინიკური მდგომარეობის მართვის სახელმწიფი სტანდარტის(პროტოკოლის“-კლინიკური მართვის სახელმწიფო სტანდარტის (პროტოკოლის) დამტკიცების თაობაზე“  2020 წლის 23 ივნისის №01-286/ო ბრძანების შესაბამისად, იმყოფებიან იზოლაციაში და მკურნალობას გადიან ბინაზე;
ვ) სტაციონალურ სამკურნალო დაწესებულებაში/საკარანტინო სივრცეში/სსიპ დაცვის პოლიციის დეპარტამენტში დასაქმებისა და სამსახურის პირობების გამო (მედპერსონალი, სამეურნეო სამსახური, დაცვის სამსახური)   მოითხოვს არჩევნების დღეს მათ ყოფნას სტაციონალურ სამკურნალო დაწესებულებასა და საკარანტინო სივრცეში.
			მუხლი 4. ცესკოს უფლება აქვს, ამ დადგენილების მე-3 მუხლით გათვალისწინებული დაწესებულებებიდან, ამავე მუხლით გათვალისწინებულ პირთა სია, საჭიროებისამებრ, გამოითხოვოს და  მიიღოს მოთხოვნიდან 2 დღის ვადაში. აღნიშნულ პირთა სია ცესკოდმი მოწოდებული უნდა იქნეს ცესკოს მიერ დადგენილი ფორმით. 
		მუხლი 5. ცესკო ამ დადგენილების მე-3 მუხლის  შესაბამისად გადმოცემული მონაცემებისა და შესაბამისი სპეცჯგუფის წევრების/სტაციონარულ სამკურნალო დაწესებულებების/საკარანტინე სივრცეების მომსახურე პერსონალის მონაცემების საფუძველზე  არაუგვიანეს ?? ოქტომბრისა ადგენს და განკარგულებით ამტკიცებს ამომრჩევლების სპეციალურ სიას და შესაბამის სპეცჯგუფს დაუყოვნებლივ გადასცემს ცესკოს მიერ დამოწმებულ ამ სიის საჯარო ინფორმაციისათვის მიკუთვნებულ ვერსიას, ხოლო კენჭისყრამდე არაუგვიანეს 12 საათისა − სპეცჯგუფისთვის განკუთვნილ ვერსიას.  ამომრჩეველთა სპეციალური სიებში შეყვანილი ამომრჩევლების გვარისა და სახელის გასწვრივ ამომრჩეველთა ერთიან სიაში კეთდება ჩანაწერი „გადაყვანილია სპეციალურ სიაში“.
		მუხლი 6. ამომრჩეველთა სპეციალურ სიაში შეყვანილ სპეციალური ჯგუფის წევრებზე და  სტაციონარულ სამკურნალო დაწესებულებების/საკარანტინე სივრცეების მომსახურე პერსონალზე საარჩევნო ბიულეტენების სახეობები გაიცემა იმავე წესით, რომელიც საქართველოს ორგანული კანონით „საქართველოს საარჩევნო კოდექსი“  განსაზღვრულია სპეციალურ სიაში შეყვანილი საუბნო საარჩევნო კომისიის წევრებისათვის.
		მუხლი 7. ამ დადგენილების პირველი მუხლით განსაზღვრულ სტაციონარულ სამკურნალო დაწესებულებებსა  და საკარანტინე სივრცეებში  კენჭისყრა ტარდება სპეციალურად გამოყოფილ სივრცეში ან ოთახში.
		მუხლი 8. ამ დადგენილებით გათვალისწინებული ამომრჩევლების მიმართ მარკირება არ გამოიყენება.
		მუხლი 9. თუ ამ დადგენილებითა და სტაციონალურ სამკურნალო დაწესებულებებში/საკარანტინე სივრცეებში სხვა რამ არ არის დადგენილი, საარჩევნო უბანში შესვლის/გამოსვლის/შენობებში ყოფნის/გადაადგილების, სანიტარულ-ჰიგიენური, თერმოსკრინგის,  პირბადის/ინდივიდუალური დაცვის საშუალებების გამოყენების, კენჭისყრის შენობის დატოვებისა და  უფლებამოსილი პირის სხვა პირის შეცვლის საკითხები რეგულირდება საქართველოს ცენტრალური საარჩევნო კომისიის 2020 წლის 18 სექტემბრის №38/2020 დადგენილებით.
		მუხლი 10. ამ დადგენილების პირველი მუხლით გათვალისწინებულ ადგილებში კენჭისყრა ტარდება შემდეგი წესით:
ა) სპეცჯგუფის წევრებს საქართველოს ორგანული კანონით „საქართველოს საარჩევნო კოდექსი“ 61-ე მუხლის მე-2 პუნქტით განსაზღვრული ფუნქციებს ანიჭებს  სპეცჯგუფის თავმჯდომარე წილისყრის ჩატარების გარეშე. სპეცჯგუფის წევრებისთვის კენჭისყრის ოთახში ამომრჩეველთა ნაკადის მომწესრიგებელი კომისიის წევრისა და გადასატანი საარჩევნო ყუთის წამღებ კომისიის წევრის ფუნქციის მინიჭება არ ხდება;
ბ) სპეცჯგუფს ამომრჩევლის კენჭისყრისათვის გამოყოფილ სპეციალურ სივრცეში/ან ოთახში წარმოდგენაში და ნაკადის რეგულირებაში ეხმარება სტაციონალური სამკურნალო დაწესებულების/საკარანტინე სივრცის მომსახურე/მედპერსონალი;
გ) კენჭისყრის დღეს  კენჭისყრის შენობაში ყოფნის უფლების მქონე ყველა პირი აღჭურვილი უნდა იყოს და ატარებდეს  ინდივიდუალური დაცვის საშუალებებს (სამედიცინო ნიღაბი, ..........................) სტაციონალურ სამკურნალო დაწესებულებაში/საკარანტინე სივრცეში დადგენილი წესების შესაბამისად;
გ) ამომრჩეველი კენჭისყრასათვის  სპეციალურად გამოყოფილ სივრცეში (ან ოთახში) დაიშვება მხოლოდ პირბადის გამოყენებით. ამომრჩეველი ვალდებულია დროებით მოიხსნას პირბადე, მხოლოდ ამომრჩეველთა რეგისტრატორი სპეცჯგუფის  წევრის მიერ საქართველოს მოქალაქის პირადობის მოწმობაში ან საქართველოს მოქალაქის პასპორტში აღნიშნული ამომრჩევლის სარეგისტრაციო მონაცემების ამომრჩეველთა სიაში არსებულ მონაცემებთან შესაბამისობის შემოწმების დროს; ხოლო ამომრჩეველთა რეგისტრატორი კომისიის წევრი ვალდებულია ამომრჩეველზე არ გასცეს საარჩევნო ბიულეტენი პირბადის მოხსნის გარეშე. თუ ამომრჩეველი არ იხსნის პირბადეს, მასზე არ გაიცემა საარჩევნო ბიულეტენი/ბიულეტენები;
დ) ამომრჩეველი კენჭისყრისთვის გამოყოფილ სპეციალურ სივრცეში (ოთახში) დაიშვება,  თუ  ამომრჩევლისთვის განკუთვნილ სარეგისტრაციო მაგიდასთან ერთზე მეტი ამომრჩეველი არ იმყოფება.
		მუხლი 11. კენჭისყრის პროცესის დასრულების შემდეგ, კენჭისყრის შედეგების შეჯამებამდე ძირითადი საარჩევნო ყუთი და საარჩევნო დოკუმენტაცია  ილუქება  და ინახება სპეციალურად გამოყოფილ  დაცულ ადგილას.
		მუხლი 12. ხმისა დათვლისა და კენჭისყრის შედეგების შეჯამების პროცედურები ტარდება ამ განკარგულებით შექმნილი სპეცჯგუფის/სპეცჯგუფების მიერ, შესაბამის საარჩევნო უბანში, საარჩევნო კანონმდებლობით დადგენილი წესით. ხმის დათვლისა და კენჭისყრის შედეგების შეჯამების პროცედურები იწყება 2020 წლის 31 ოქტომბერს არაუადრეს 20:00 საათიდან.
				მუხლი 13. კენჭისყრის  შედეგების  შეჯამებისთანავე,  სპეცჯგუფის  მიერ  შედგება  შესაბამისი კენჭისყრის  შედეგების  შემაჯამებელი  ოქმი/ოქმები. სპეცჯგუფი  ვალდებულია კენჭისყრის შედეგების შემაჯამებელი ოქმის/ოქმების ფოტოასლი დაუყოვნებლივ,  ოქმის/ოქმების  შევსებისთანავე,  თავის  ხელთ  არსებული  ელექტრონული საშუალებებით გაუგზავნოს საარჩევნო უბნის ტერიტორიაზე არსებულ შესაბამის ძირითად საოლქო საარჩევნო კომისიას და უსკოს/ცესკოს.
				მუხლი 14. კენჭისყრის შედეგების შეჯამების პროცედურების დასრულებისთანავე, საარჩევნო დოკუმენტაცია  ილუქება. დალუქული  საარჩევნო  დოკუმენტაცია სპეცჯგუფს შემაჯამებელი ოქმის/ოქმების შედგენიდან  არაუგვიანეს ?? დღისა მიაქვს  შესაბამის ძირითად საოლქო საარჩევნო კომისიაში.
		მუხლი 15. დაევალოს საქართველოს ცენტრალური საარჩევნო კომისიის ადამიანური რესურსების მართვის დეპარტამენტს და საარჩევნო კომისიებთან ურთიერთობის დეპარტამენტს ამ დადგენილების გაცნობა საოლქო საარჩევნო კომისიებისთვის და სპეცჯგუფებისთვის.
		მუხლი 16. დაევალოს  სსიპ-ს  „საარჩევნო  სისტემების  განვითარების,  რეფორმებისა  და სწავლების  ცენტრი” უზრუნველყოს სპეცჯგუფის წევრთათვის  სპეციალური ტრენინგების ჩატარება.
			მუხლი 17. დაევალოს საოლქო საარჩევნო კომისიებისა  და სპეცჯგუფის თავმჯდომარეებს შესაბამის საუბნო  საარჩევნო კომისიებში, ამ დადგენილების შესრულებაზე კონტროლი.
			მუხლი 18. დაევალოს ცესკოს საფინანსო დეპარტამენტს ამ დადგენილების  აღსრულების მიზნით საჭირო  ღონისძიებების დაფინანსება და შესაბამისი ინვენტარის შესყიდვა.
			მუხლი 19.  ეს დადგენილება შეიძლება გასაჩივრდეს თბილისის საქალაქო სასამართლოს ადმინისტრაციულ საქმეთა კოლეგიაში (მისამართი: ქ. თბილისი, დავით აღმაშენებლის ხეივანი №64) მისი მიღებიდან 2 კალენდარული დღის ვადაში.
			მუხლი   20.  ეს დადგენილება ამოქმედდეს გამოქვეყნებისთანავე.

